
СƏДЕНОВ

9 қазан  2024 жыл, сәрсенбі BALQASH ÓŃIRIӘЛЕУМЕТ8
✓БАЙҚАУ

ХАБАРЛАМА 
«Сары Казна» ЖШС 2024 жылғы 18 қараша 

күні сағат 10:00-де Қарағанды облысы, Балқаш 
қаласы, Ж Абуғалиев. көш., 4 үй, №2 Бизнес 
Орталық мекенжайы бойынша «Қоңырат 
кеніші   "Сары Қазна" ЖШС-нің техногендік 
минералдық түзілімдерін өнеркәсіптік игеру 
бойынша шығарындылардың рұқсат етілген 
нормативтерінің» жобасы бойынша ашық 
жиналыс түрінде қоғамдық тыңдау өтетінін 
хабарлайды.

Қатысушыларды тіркеу жеке басын куәлан-
дыратын құжатты көрсеткен кезде жүр-
гізіледі.

Әзірлеуші / Тапсырыс беруші: «Сары Каз-
на» ЖШС;

БСН 080440020459
Мекен-жайы: Балқаш қаласы, Ж. Абуғали-

ев көшесі 4, БО,
тел / факс 8 71036 40046 (45065).
Жергілікті атқарушы орган: «Қарағанды 

облысының Табиғи ресурстар және табиғат 
пайдалануды реттеу басқармасы» ММ.

Жобалық құжаттама пакетімен бірыңғай 
экологиялық порталда танысуға болады 
https://ecoportal.kz. 

Барлық ескертулер және / немесе ұсыныс-
тармен бірыңғай экологиялық порталда, сон-
дай-ақ Балқаш қаласы әкімдігінің порталында 
танысуға болады. 

Жоспарланған қызмет, қоғамдық тыңдау-
лар өткізу туралы қосымша ақпаратты алуға, 
сондай-ақ жоспарланған қызметке қатысты 
құжаттардың көшірмелерін сұрауға болатын 
электрондық пошта мекенжайы мен телефон 
нөмірі: ecologist@kounrad.kz , +77010273043.

Қайырымды істерге толы 
акция еліміздің барлық өңірінде 1 
тамыз бен 30 қыркүйек аралығында 
өткізілді. Осы мақсатта биылғы оқу 
жылында ата-аналар тарапынан да 
демеушілік көрсетілді. Атап айтсақ, 
Фастфуд «Kimchicken», «Донер 
Ной», Тойхана «Айзере», «Жалғас» 
дүкені, ИП «Расул», «Планета» 
дүкені өз қолдауларын көрсетті. 
Сонымен қатар, мектебіміздің 
ата-аналары А.Сандыбаева, М.Ток-
таубаева, А.Карабалина, С.Сетер-
бай, К.Кисекеева, И.Базарбаева 
жəне мектеп ұстаздары Б.Оспанова, 

ЖАҢА ОҚУ ЖЫЛЫНЫҢ АЛҒАШҚЫ 
КҮНІНЕН БАСТАП БАЛҚАШ ҚАЛА-
СЫ БІЛІМ БӨЛІМІНІҢ «ƏЛ-ФАРАБИ 
АТЫНДАҒЫ ЖАЛПЫ БІЛІМ БЕРЕТІН 
МЕКТЕБІ» КММ-ДЕ ƏЛЕУМЕТТІК 
ЖАҒДАЙЫ ТӨМЕН ОТБАСЫ БАЛА-
ЛАРЫНА ҚОЛДАУ КӨРСЕТУ ҮШІН 
ЖЫЛДАҒЫ ДƏСТҮРЛІ ШАРАҒА АЙ-
НАЛҒАН «МЕКТЕПКЕ ЖОЛ» РЕСПУБЛИКАЛЫҚ АКЦИЯСЫ БИЫЛ 
ДА ЖАЛҒАСЫН ТАПТЫ.

Жақсылық жанды жылытады
Ү.Сартаева, Г.Алибаева, Г.Сопыжа-
нова өз жомарттықтарын жасады.

«Қайырымдылық – адамгер-
шіліктің белгісі» демекші, ак-
ция барысында көмегін аямай, 
оқушыларға, болашақ мамандарға 
қамқорлық танытқан жандардың 
көптігі қуантады. Жақсылық жасап 
демеушілік көрсете білген жандарға 
мектеп ұжымы атынан алғысымыз-
ды білдіреміз!

А. САХАБАЕВА,
«Əл-Фараби атындағы 

жалпы білім беретін мектебі» 
КММ, əлеуметтік педагог.

БАЛҚАШТА «АДАМ-
ЗАТТЫҢ АСЫЛ ТƏЖІ» 
АТТЫ РУХАНИ МƏУЛІТ 
КЕШІ ӨТТІ. ИГІ ШАРАҒА 
ДЕМЕУШІЛІК ЖАСАҒАН 
КƏСІПКЕРЛЕР ЖƏНЕ 
ЗИЯЛЫ ҚАУЫМ ӨКІЛДЕРІ, 
АҚСАҚАЛДАР, МЕШІТ ЖА-
МАҒАТЫ МЕН ИМАМДАР 
ҚАТЫСТЫ. МЕРЕКЕЛІК 
КЕШТЕ ҚАРАҒАНДЫ 
ОБЛЫСЫНЫҢ БАС ИМА-
МЫ ЕСТАЙ ƏБДІҒАЛИ, 
ҚАЛАЛЫҚ МЕШІТТІҢ БАС 
ИМАМЫ НҰРБОЛАТ ҚАЛ-
ДАРБЕКОВ ЖИНАЛҒАН 
ХАЛЫҚТЫ ҚҰТТЫҚТАП, 
ЖЫЛЫ ЛЕБІЗІН ЖЕТКІЗДІ. 
ПАЙҒАМБАР ӨМІРІНЕН 
МОЛ МАҒЛҰМАТ БЕРЕТІН 
ФИЛЬМ КӨРЕРМЕН НАЗА-
РЫНА ҰСЫНЫЛДЫ.

Мүбәрак Мәуліт мерекесі

–Тәуелсіздіктің арқасын-
да халқымыз асыл дінімізбен, 
ділімізбен қайта қауышты. 
Бір кездері ата-бабаларымыз 
дінімізді ашық ұстануды 
аңсап өткен еді. Қазір міне, 
егемендікпен бірге, еліміздің 
түкпір-түкпірінде мешіттер 
бой көтеріп, азан айтылу-
да. Мәуліт айы республика 
деңгейінде атап өтілуде. 
Пайғамбарымызды (с.ғ.с.) 
мадақтау, өмір деректерін 
насихаттау – үлкен нығмет. 
Алла Елшісі (с.ғ.с.) шынайы 
мұсылманның символы еді. 
Сондықтан, қазіргі таңда 
мұсылмандар арасында 
кемшіндеу түсіп жатқан 
кешірімділік, рақымшылық 
қасиеттерді нығайта білуіміз 
керек. Балқаштың бас имамы 
Нұрболат Сейілханұлына 
және баршаңызға алғыс біл-
діремін. Мәуліттің баршамыз 
үшін маңызы жоғары, – деді 

Қарағанды облысының бас 
имамы Естай Айтуғанұлы.

Игі шара барысында 
қалың жұртпен бірге пай-
ғамбар рухына салауаттар 
айтылды. Саналарға әсерлі ой 
қалдыратын, өмірдің өзінен 
ғибрат беретін, Пайғамбар 
(с.ғ.с.) дәуірін еске салатын 
көріністер кештің әрін аша 
түсті. Еске салсақ, бұған 
дейін Балқаш қалалық мешіті 
Мәуліт мерекесіне орай  жа-
мағат арасында білім бәйгесін 
жариялаған еді. Аталған 
білім сайысына жүзге жуық 
адам қатысып, оқ бойы озық 
шыққандар болды. Қарағанды 
облысының бас имамы Естай 
Айтуғанұлы, Балқаш қалалық 
мешітінің Бас имамы Нұрбо-
лат Қалдарбеков оларды сал-
танатты жағдайда марапаттап, 
жүлделерін табыстады.

Ерлер мен әйелдер қа-
тысқан «Пайғамбарымызға 

сағыныш хаты» байқауында 
Ердос Орынтаев 3 орын, 
Данира Айтымбетова 2 орын 
және Дина Әбішқызы 1 
орынды жеңіп алды. Пайғам-
бардың өмірінен «Адамзаттың 
асыл тәжі» кітабы бойынша 
байқау ұйымдастырылған 
болатын. Нәтижесі бойынша 
63 сұрақтың 49-ына мүдірмей 
жауап берген Жалғас Төлеу-
бекұлы 70 мың теңге ақша-
лай сыймен 3 орын, 52 ұпай 
еншілеген Гүлім Буртибаева 2 
орын алып, 100 мың теңге ие 
болды. Ал, бәйгенің ең басты 
сыйлығы – Умра, яғни кіші 
қажылыққа жолдаманы Ди-
нара Тоқманбетова қанжыға-
сына байлады.

Мерекені қорытынды-
лаған Балқаш қаласының бас 
имамы Нұрболат Қалдарбе-
ков Мәуліт мерекесін атап өту 
кеше ғана пайда болған дүние 
емес, тарихқа көз жүгіртсек 
бабаларымыздың Алла елшісі 
өмірге келген айды дәстүрлі 
түрде атап өткендігін айтты.  
Арнайы түрде Мәуліт жы-
рларының небір түрлерін, 
Пайғамбарымызға арналған 
махаббатқа толы шығарма-
ларын бізге мұра еткендігін 
тілге тиек етті. Сондай-ақ, 
Алла елшісінің бойында 
мұсылман үмметі үшін, тіпті, 
жаны ізгілікті аңсаған барша 
адамзат баласы үшін ерекше 
өнеге бар екендігін, Пайғам-
барымыздың адалдық пен 
шыншылдықтың, әділдік пен 
адамгершіліктің, қарапай-
ымдылық пен кішіпейілділік-
тің, жалпы барлық көркем 
мінездің үлгісі екендігін 
жеткізді.

✍Нұрдос МАРАТҰЛЫ,
     «BALQASH ONIRI»


